
Ċirkulari 10/2010 
 

Ittra tal-E.T. Mons Mario Grech 

 

Isqof ta’ Għawdex 
 

 

SEJĦA GĦAT-TALB GĦAX-XITA 
 

 

Lir-Rev.di Arċiprieti, Kappillani u Retturi tal-Knejjes. 

 

 

Wara li ħadt nota tat-tħassib li qed juru dawk li jaħdmu l-għelieqi minħabba n-nuqqas 

ta’ xita, nagħmel sejħa lill-Insara biex fit-talb tagħhom isejħu lil Alla, Missierna fis-

Smewwiet, li jagħtina l-ħobżna ta’ kuljum, biex jibagħtilna x-xita f’waqtha.  

 

Għax kif jitlob is-Salmista: “Inti (O Alla) iżżur l-art u ssaqqiha u tagħniha bil-ġid 

tiegħek. Il-wied ta’ Alla mimli bl-ilma; il-qamħ tagħhom ħejjejtilhom. Hekk int 

tħejjiha: issaqqi r-raddiet u twitti t-tub tagħha, bl-irxiex trattabha u tberkilha ż-

zrieragħ” (Salm 65,10-11). 

 

Hekk, meta l-bnedmin ikollhom moħħhom mistrieħ dwar il-ħtiġijiet materjali 

tagħhom, bil-kalma jkomplu jitħabtu għall-ikel spiritwali. 

 

Maħruġa mill-Kurja t’Għawdex, illum it-Tlieta, 5 ta’ Jannar 2010. 

 

 

 

 

Mons Salv Debrincat  + Mario Grech 

Kanċellier     Isqof ta’ Għawdex 

 

_______________________________________________ 

 

 

Nota għall-Kappillani u Retturi 

 

Sakemm jingħata avviż ieħor mill-Kurja: 

 

1. Kull nhar ta’ Ġimgħa ssir il-quddiesa votiva: Kolletta paġna 926 u l-quddiesa 

tkun għaż-żmien iż-żriegħ tar-raba’ (paġna 914), u l-prefazju jkun il-ħames 

prefazju tal-Ħadd (paġna 325).  

2. Fit-talb tal-fidili fil-quddies tingħad din it-talba: Nitolbuk, Mulej, biex iżżur 

l-art tagħna u ssaqqiha bix-xita f’waqtha, ħalli artna ma ċċaħadniex mill-

frott tagħha. Nitolbu 

3. Qabel il-Barka Sagramentali, jingħad xi talb għax-xita. Ritwal paġna 181-183. 


